
              Հայաստանի Հանրապետության կառավարությունը  ո ր ո շ ու մ  է.
     1.  Հայաստանի Հանրապետության կառավարության 2006 թվականի սեպտեմբերի 14-ի   N1312-Ն որոշմամբ հաստատված` Հայաստանի Հանրապետության Սյունիքի մարզի Դարպասի գյուղական համայնքի հողերի օգտագործման ժամանակավոր սխեմայում`  համաձայն  հավելվածի, քաղաքացու սեփականություն հանդիսացող բնակավայրերի նշանակության հողերից 0.9252 հեկտար փոխադրել`

      1) 0.7572 հեկտարը` արդյունաբերության, ընդերքօգտագործման և այլ արտադրական նշանակության օբյեկտների  հողերի կատեգորիա` Հայաստանի Հանրապետության  օրենսդրությամբ սահմանված կարգով հանքային ջրերի շշալցման գործարանի կառուցման և սպասարկման համար.

      2) 0.168 հեկտարը` հատուկ պահպանվող տարածքների հողերի կատեգորիա` Հայաստանի Հանրապետության  օրենսդրությամբ սահմանված կարգով եկեղեցու կառուցման և սպասարկման համար: 
      2. Առաջարկել Հայաստանի Հանրապետության Սյունիքի մարզի Դարպասի գյուղական համայնքի   ղեկավարին`    

      1) ապահովել հողամասի նպատակային նշանակության փոփոխման պահին առկա կադաստրային արժեքների տարբերության գանձումը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան մինչև փոփոխումը.
   2) սույն կետի 1-ին ենթակետով գանձված ֆինանսական միջոցներն ուղղել համայնքի հողերի գոտևորման և օգտագործման սխեմայի կամ գլխավոր հատակագծի կազմմանը:
   3. Հայաստանի Հանրապետության Սյունիքի մարզպետին` սոյն որոշման 1-ին կետում նշված հողամասերը 3 տարվա ընթացքում չկառուցապատվելու դեպքում` սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության  որոշման նախագիծ:
   4. Սույն որոշումն ուժի մեջ է մտնում պաշտոնական հրապարակմանը հաջորդող   օրվանից:
ՀՀ տարածքային կառավարման նախարարի

առաջին տեղակալ




                     Վ.Տերտերյան

Հ Ի Մ Ն Ա Վ Ո Ր ՈՒ Մ
<<Հողերի կատեգորիան փոխելու մասին >>
ՀՀ կառավարության որոշման նախագծի
ՀՀ հողային օրենսգրքի 7-րդ հոդվածի 2-րդ կետի պահանջներին համապատասխան հողերի նպատակային նշանակության փոփոխությունը կատարում է ՀՀ կառավարությունը` հողաշինարարական ու քաղաքաշինական փաստաթղթերի հիման վրա:   
Ներկայացված որոշման նախագծով նախատեսվում է քաղաքացու սեփականություն հանդիսացող բնակավայրերի հողերից 0.9252 հեկտար փոխադրել`

1) 0.7572 հեկտարը` արդյունաբերության, ընդերքօգտագործման և այլ արտադրական նշանակության օբյեկտների  հողերի կատեգորիա` հանքային ջրերի շշալցման գործարանի կառուցման և սպասարկման համար.

2) 0.168 հեկտարը` հատուկ պահպանվող տարածքների հողերի կատեգորիա` եկեղեցու կառուցման և սպասարկման համար:

ՀՀ Սյունիքի մարզի Դարպասի գյուղական համայնքը գլխավոր հատակագիծ կամ գոտևորման  և օգտագործման սխեմա  չունի:

Ստորերկրյա ջրերի հանքարդյունահանման համար առկա են ՀՀ էներգետիկայի և բնական պաշարների նախարարության հետ կնքված պայմանագիրը և լիցենզիա` տրված 28.09.2009թվականին:
Նշված համայնքի հողերի օգտագործման ժամանակավոր  սխեման ՀՀ կառավարության քննարկմանն է ներկայացվում հողային օրենսգրքի /մասնավորապես 6-րդ, 7-րդ, 27-րդ, 28-րդ, 29-րդ, 57-րդ և 64-րդ հոդվածների/ պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:
  
Միջգերատեսչական հանձնաժողովի եզրակացության հիման վրա հողերի կատեգորիան փոխելու մասին ժամանակավոր սխեման համաձայնեցվել և հաստատվել է Հայաստանի Հանրապետության քաղաքաշինության, գյուղատնտեսության, բնապահպանության, էներգետիկայի և բնական պաշարների, էկոնոմիկայի, մշակույթի  նախարարությունների և ՀՀ կառավարությանն առընթեր անշարժ գույքի կադաստրի պետական կոմիտեի  կողմից:

Հողերի օգտագործման ժամանակավոր սխեմայի վերաբերյալ առկա են համայնքի ավագանու որոշումը՝ (սխեմային հավանություն տալու մասին), մարզպետի համաձայնությունը:

Հողերի օգտագործման  ժամանակավոր
սխեմաների համաձայնեցման միջգերատեսչական
հանձնաժողովի նախագահ                                                             Վ. Տերտերյան







